
ᲛᲝᲜᲐᲬᲘᲚᲔᲝᲑᲘᲗᲘ ᲓᲐ ᲐᲓᲐᲛᲘᲐᲜᲘᲡ 
ᲣᲤᲚᲔᲑᲔᲑᲖᲔ ᲓᲐᲤᲣᲫᲜᲔᲑᲣᲚᲘ 

ᲐᲓᲒᲘᲚᲝᲑᲠᲘᲕᲘ ᲓᲔᲛᲝᲙᲠᲐᲢᲘᲘᲡ 
ᲮᲔᲚᲨᲔᲬᲧᲝᲑᲐ ᲡᲐᲥᲐᲠᲗᲕᲔᲚᲝᲨᲘ

ᲞᲠᲝᲔᲥᲢᲘ

ᲒᲐᲜᲛᲐᲮᲝᲠᲪᲘᲔᲚᲔᲑᲔᲚᲘ ᲝᲠᲒᲐᲜᲝ

ᲞᲠᲝᲔᲥᲢᲘᲡ ᲮᲐᲜᲒᲠᲫᲚᲘᲕᲝᲑᲐ

ᲨᲔᲠᲩᲔᲣᲚᲘ ᲐᲮᲐᲚᲒᲐᲖᲠᲓᲔᲑᲘᲡᲗᲕᲘᲡ ᲞᲠᲝᲔᲥᲢᲘᲡ 
ᲐᲥᲢᲘᲕᲝᲑᲔᲑᲘᲡ ᲓᲐᲬᲧᲔᲑᲘᲡ ᲡᲐᲕᲐᲠᲐᲣᲓᲝ ᲗᲐᲠᲘᲦᲘ

ᲒᲐᲜᲐᲪᲮᲐᲓᲔᲑᲘᲡ ᲛᲘᲦᲔᲑᲘᲡ ᲑᲝᲚᲝ ᲕᲐᲓᲐ

მონაწილეობითი და ადამიანის უფლებებზე დაფუძნებული ადგილობრივი 
დემოკრატიის ხელშეწყობა საქართველოში

ევროპის საბჭო 
ადგილობრივ და რეგიონულ ხელისუფლებათა კონგრესი

1 ოქტომბერი 2024 - 31 დეკემბერი 2027

2026 წლის 15 ნოემბერი

2026 წლის 30 ოქტომბერი

ᲨᲔᲡᲐᲕᲐᲚᲘ

ევროპის საბჭო იწვევს ახალგაზრდებს მთელი საქართველოდან, შეუერთდნენ 
ახალგაზრდული ლაბორატორიების  ახალ თაობას - არაფორმალურ, ახალგაზრდე-
ბის მიერ მართულ სივრცეებს, სადაც ისინი ერთიანდებიან თავიანთი თემების-
თვის მნიშვნელოვანი საკითხების გარშემო და იდეებს პრაქტიკულ ქმედებებად 
აქცევენ.

კონკურსი გამოცხადებულია ევროპის საბჭოს პროექტის „მონაწილეობითი და 
ადამიანის უფლებებზე დაფუძნებული ადგილობრივი დემოკრატიის ხელშეწყო-
ბა საქართველოში“ ფარგლებში, რომელსაც ახორციელებს ადგილობრივ და 
რეგიონულ ხელისუფლებათა კონგრესი ევროპის საბჭოს საქართველოსთვის 2024-
2027 წლების სამოქმედო გეგმის ფარგლებში, ავსტრიის განვითარების სააგენტოს, 
როგორც ავსტრიის საერთაშორისო პარტნიორობის ნაწილის, მხარდაჭერით.

2025 წლიდან, ახალგაზრდული ლაბორატორიები აერთიანებს ახალგაზრდებს 
საქართველოს სხვადასხვა რეგიონიდან, რათა შეისწავლონ ადგილობრივი 
გამოწვევები, შეიმუშაონ ინიციატივები და ისწავლონ მოქმედებით. პირველი 
ციკლის განმავლობაში, ლაბორატორიებმა მონაწილეობა მიიღეს პრაქტიკულ 
სასწავლო აქტივობებში, მენტორობაში, თანატოლთა გაცვლით პროგრამებში, 
ახალგაზრდული ლაბორატორიების საზაფხულო ბანაკსა და ეროვნული 
პლატფორმის “InoHub” შეხვედრებში, ასევე შეიმუშავეს და განახორციელეს 
ინიციატივები, რომლებიც მიმართულია მათ თემებში არსებული პრობლემების 
მოგვარებაზე.

შემდეგი ციკლი ამ გამოცდილებას დაეფუძნება და კარს გაუხსნის ახალ ჯგუფს - 
ახალგაზრდებს ახალი იდეებითა და თანამშრომლობის ახალი ფორმებით.

ახალი ჯგუფი თავდაპირველად მონაწილეობას მიიღებს ონლაინ ვებინარების 
მოკლე სერიაში, რასაც მოჰყვება პირისპირ ფორმატში ზამთრის ბანაკი - InoHub 
აკადემია, რომელიც დაგეგმილია 2026 წლის დეკემბერში. აკადემია რამდენიმე 
დღის განმავლობაში გააერთიანებს ახლად შერჩეულ მონაწილეებსა და 

https://www.coe.int/en/web/tbilisi/-/empowering-youth-for-democracy-and-human-rights-in-georgia
https://rm.coe.int/prems-154423-gbr-1501-action-plan-georgie-2024-2027-web-2-/1680adf15c
https://rm.coe.int/prems-154423-gbr-1501-action-plan-georgie-2024-2027-web-2-/1680adf15c

არსებული ახალგაზრდული ლაბორატორიების წარმომადგენლებს პრაქტიკული 
ურთიერთგაცვლის, გუნდური მუშაობისა და დაგეგმვისთვის.

ინტერესებიდან, ადგილმდებარეობიდან და იდეებიდან გამომდინარე, მო-
ნაწილეებს შეუძლიათ, შეუერთდნენ არსებულ ახალგაზრდულ ლაბორატორიას ან, 
ინტერესისა და სიცოცხლისუნარიანი ჯგუფის არსებობის შემთხვევაში, განიხი-
ლონ ახლის შექმნის შესაძლებლობა.

ᲠᲐ ᲐᲠᲘᲡ ᲐᲮᲐᲚᲒᲐᲖᲠᲓᲣᲚᲘ 
ᲚᲐᲑᲝᲠᲐᲢᲝᲠᲘᲐ?

ახალგაზრდული ლაბორატორია არის სივრცე იმ ახალგაზრდებისთვის, რომელ-
თაც სურთ გაიგონ, თუ როგორ შეუძლიათ, წვლილი შეიტანონ თავიანთი თემის 
გაძლიერებაში და იდეები მნიშვნელოვან ადგილობრივ ქმედებებად აქციონ.

ლაბორატორიები ახალგაზრდებს აერთიანებს ადგილობრივად მნიშვნელოვანი 
საკითხების გარშემო, ახალგაზრდების მონაწილეობიდან და ადამიანის უფ-
ლებებიდან დაწყებული, ინკლუზიურობით, ციფრული და მედიაწიგნიერებით, 
გარემოს დაცვით, საზოგადოების ჩართულობითა და თავად ახალგაზრდების მიერ 
განსაზღვრული სხვა პრიორიტეტებით დამთავრებული.

ახალგაზრდული ლაბორატორიის ერთი მოდელი არ არსებობს. ის, რაც გაერ-
თიანებას ლაბორატორიად აქცევს, არის ის, თუ როგორ მუშაობენ ადამიანები 
ერთად: რეალური ადგილობრივი პრობლემისა და შესაძლო გადაწყვეტილებების 
იდენტიფიცირება, იდეების შემუშავება, პროცესიდან სწავლა და პასუხისმგებლო-
ბის აღება ინიციატივის განხორციელებაზე.

ახალგაზრდული ლაბორატორია არ არის ტრადიციული ორგანიზაცია და ასევე 
არ წარმოადგენს უბრალოდ სასწავლო პროგრამას. ლაბორატორიები არა-
ფორმალური, ახალგაზრდების მიერ მართული სივრცეებია, სადაც მონაწილეები 

სწავლობენ პრაქტიკით, უჭერენ მხარს ერთმანეთს და თანდათანობით იძენენ 
თავდაჯერებულობას, უნარებსა და კავშირებს, რაც თავიანთი საზოგადოების 
განვითარებაში წვლილის შესატანად გამოადგებათ.

პირველი ციკლის განმავლობაში, საქართველოს მასშტაბით ცამეტმა ახალ-
გაზრდულმა ლაბორატორიამ შეიმუშავა და განახორციელა ადგილობრივი ინი-
ციატივები, ითანამშრომლა თემებთან და სხვადასხვა ადგილობრივ აქტორებთან, 
და, რაც ყველაზე მნიშვნელოვანია, ერთმანეთისგან ისწავლა ეროვნული ქსელის 
“InoHub” მეშვეობით. ახალ ჯგუფს ექნება შესაძლებლობა, გახდეს ამ გამოცდი-
ლების ნაწილი და გავლენა მოახდინოს მის სამომავლო განვითარებაზე.

ახალგაზრდული ლაბორატორია არის სივრცე იმ ახალგაზრდებისთვის, 
რომელთაც სურთ გაიგონ, თუ როგორ შეუძლიათ, წვლილი შეიტანონ 

თავიანთი თემის გაძლიერებაში და იდეები მნიშვნელოვან ადგილობრივ 
ქმედებებად აქციონ.

ᲠᲐ ᲐᲠᲘᲡ INOHUB?

ახალგაზრდული ლაბორატორიის წევრობა ასევე ნიშნავს InoHub-ის წევრობას. 
InoHub ეროვნული ქსელია, რომელიც აკავშირებს ახალგაზრდულ ლაბორატორი-
ებს მთელი საქართველოს მასშტაბით.

InoHub აერთიანებს ახალგაზრდებს, ახალგაზრდულ ლაბორატორიებს, მენტორებ-
სა და ექსპერტებს, რათა შეიქმნას გამოცდილების გაცვლის, ერთმანეთისგან 

https://www.coe.int/en/web/tbilisi/-/collaborating-for-impact-inohub-gathering-fosters-shared-solutions-innovation-and-peer-support

სწავლის, იდეების განვითარებისა და რეგიონებს შორის კავშირების დამყარების 
შესაძლებლობები.

ქსელი შექმნილია, როგორც თანატოლებზე ორიენტირებული სივრცე, სადაც 
მონაწილეები არა მხოლოდ მხარდაჭერის მიმღებები არიან, არამედ თავიანთ 
გამოცდილებებსაც აზიარებენ. ერთი ლაბორატორიის წინაშე არსებული გამოწვევა 
შეიძლება სასარგებლო გაკვეთილად იქცეს მეორისთვის, ერთ რეგიონში შე-
მუშავებულმა იდეამ შეიძლება სხვაგან მოქმედების შთაგონება გამოიწვიოს, 
ხოლო ახალგაზრდებს შორის კავშირებმა შეიძლება გახსნას შესაძლებლობები, 
რომელთა დამოუკიდებლად შექმნა რთული იქნებოდა.

ამგვარად, ქსელი InoHub თითოეულ ადგილობრივ ახალგაზრდულ ლაბორატორი-
ას უფრო ფართო საზოგადოებასთან აკავშირებს და ქმნის სივრცეს სწავლისთვის, 
გამოცდილების გაზიარებისთვის, თანამშრომლობისა და კავშირების გაძლიერე-
ბისთვის.

როგორც ახალ მონაწილეს, თქვენ გექნებათ შესაძლებლობა, წვლილი შეიტანოთ 
ამ ქსელის შემდგომ განვითარებაში.

InoHub აერთიანებს ახალგაზრდებს, ახალგაზრდულ ლაბორატორიებს, 
მენტორებსა და ექსპერტებს, რათა შექმნას გამოცდილების გაცვლის, 

ერთმანეთისგან სწავლის, იდეების განვითარებისა და რეგიონებს შორის 
კავშირების დამყარების შესაძლებლობები.

ᲛᲔᲜᲢᲝᲠᲝᲑᲐ ᲓᲐ ᲛᲮᲐᲠᲓᲐᲭᲔᲠᲐ

ახალგაზრდულ ლაბორატორიებს მხარს უჭერს მენტორების ქსელი. მენტორები 
ახალგაზრდებს იდეებიდან მოქმედებაზე გადასვლის პროცესში უწევენ პრაქტი-
კულ მხარდაჭერას, სვამენ სწორ კითხვებს, გუნდებს გამოწვევებზე ფიქრსა და 
საკუთარი გადაწყვეტილებების პოვნაში ეხმარებიან.

ახალი ციკლის განმავლობაში, მენტორები იმუშავებენ ახალგაზრდულ ლა-
ბორატორიებთან მათი საჭიროებების შესაბამისად, რომლებიც გამოვლინდება 
InoHub აკადემიის დროს. მენტორებს შეუძლიათ ლაბორატორიების მხარდაჭერა 
თემატური ექსპერტიზის, რეგიონული სიახლოვის ან ორივეს კომბინაციის 
საფუძველზე.

ახალგაზრდულ ლაბორატორიებს მხარს უჭერს მენტორების ქსელი. 
მენტორები ახალგაზრდებს იდეებიდან მოქმედებაზე გადასვლის 

პროცესში უწევენ პრაქტიკულ მხარდაჭერას, სვამენ სწორ კითხვებს, 
გუნდებს გამოწვევებზე ფიქრსა და საკუთარი გადაწყვეტილებების 

პოვნაში ეხმარებიან.

მენტორები ახალ მონაწილეებს დაეხმარებიან, განსაზღვრონ საკუთარი რო-
ლი ლაბორატორიაში, განავითარონ იდეები, ითანამშრომლონ სხვებთან და 
ეტაპობრივად დაიწყონ საკუთარი გეგმების განხორციელება. მენტორები ასევე 
ლაბორატორიებს დაეხმარებიან იმის გაანალიზებაში, თუ რა მუშაობს, რა უნდა 
შეიცვალოს და როგორ შეინარჩუნონ მოტივაცია დროთა განმავლობაში.

https://www.coe.int/en/web/tbilisi/-/mentors-equipped-with-new-tools-to-support-youth-participation-in-georgia
https://www.coe.int/en/web/tbilisi/-/mentors-equipped-with-new-tools-to-support-youth-participation-in-georgia

მენტორობის მიზანია, დაეხმაროს ახალგაზრდულ ლაბორატორიებს საჭირო 
უნარების, თავდაჯერებულობისა და საერთო პასუხისმგებლობის განვითარებაში, 
რათა მათ დამოუკიდებლად მუშაობა და საქმიანობის გაგრძელება შეძლონ.

ᲠᲝᲒᲝᲠᲘ ᲘᲥᲜᲔᲑᲐ ᲐᲮᲐᲚᲘ ᲪᲘᲙᲚᲘᲡ 
ᲞᲠᲝᲪᲔᲡᲘ?
ახალგაზრდული ლაბორატორიების ახალი წევრებისთვის პროცესი რამდენიმე 
ონლაინ ვებინარით დაიწყება და გაგრძელდება ინტენსიური ზამთრის ბანაკით - 
InoHub აკადემიით, რომელიც პირისპირ ფორმატში გაიმართება.

საორიენტაციო ვებინარები (ონლაინ რეჟიმში)

2026 ᲬᲚᲘᲡ ᲜᲝᲔᲛᲑᲔᲠᲘ

არსებულ ახალგაზრდულ ლაბორატორიებთან შეხვედრამდე, შერჩეული მო-
ნაწილეები პრაქტიკული ონლაინ ვებინარების მოკლე სერიებში მიიღებენ 
მონაწილეობას. ვებინარების მიზანია, ახალ წევრებს გააცნოს ახალგაზრდული 
ლაბორატორიებისა და InoHub-ის საქმიანობა და დაეხმაროს მათ, უკეთ გან-
საზღვრონ საკუთარი თემისთვის მნიშვნელოვანი საკითხები, იდეები პრაქტიკულ 
მოქმედებად აქციონ, ეფექტიანად იმუშაონ გუნდში და ითანამშრომლონ 
ადგილობრივ მოსახლეობასა და სხვადასხვა ორგანიზაციასთან.

ზამთრის ბანაკი - InoHub აკადემია

2026 ᲬᲚᲘᲡ ᲓᲔᲙᲔᲛᲑᲔᲠᲘ

InoHub აკადემია გააერთიანებს ახალ ჯგუფს და არსებული ახალგაზრდული 
ლაბორატორიების წარმომადგენლებს სწავლის, გუნდური მუშაობის, გამოც-

დილებების გაცვლისა და ახალი კავშირების დასამყარებლად. ის მთელი 
საქართველოდან ჩამოსულ მონაწილეებს საშუალებას მისცემს, ერთმანეთს 
გამოცდილება გაუზიარონ, დაამყარონ კავშირები და გახდნენ InoHub პლატფორ-
მის ნაწილი.

აკადემია მონაწილეებს შესაძლებლობას მისცემს, გაიღრმაონ ცოდნა ადამიანის 
უფლებების, დემოკრატიისა და ახალგაზრდების ეფექტიანი მონაწილეობის 
შესახებ და უკეთ გაიაზრონ, როგორ შეიძლება ამ პრინციპების გამოყენება 
ახალგაზრდული ლაბორატორიების საქმიანობასა და მათ მიერ თემებში 
განხორციელებულ ინიციატივებში. ამასთანავე, მონაწილეები განივითარებენ 
პრაქტიკულ უნარებს, ერთად იმუშავებენ რეალურ იდეებსა და გამოწვევებზე 
და შეიმუშავებენ სამოქმედო გეგმებს, რომლებიც ხელს შეუწყობს უფრო ინ-
კლუზიური, მონაწილეობითი და ადამიანის უფლებებზე დაფუძნებული თემების 
განვითარებას. განსაკუთრებული ყურადღება დაეთმობა ისეთ პრაქტიკულ უნა-
რებს, როგორებიცაა პროექტის მენეჯმენტი, კომუნიკაცია და საჯარო გამოსვლა, 
ამბის თხრობა და სოციალური მედიის გამოყენება, მოლაპარაკება, გუნდური 
მუშაობა და პარტნიორობის განვითარება.

დიდი აქცენტი გაკეთდება პრაქტიკით და ერთმანეთისგან სწავლაზე. მონაწილე-
ებს ექნებათ შესაძლებლობა, გაეცნონ ახალგაზრდული ლაბორატორიების მიერ 
უკვე განხორციელებულ ინიციატივებს და შეისწავლონ გზები, თუ როგორ ჩაერ-
თონ თავიანთ თემებთან და ადგილობრივ აქტორებთან ერთად იმ საკითხებზე 
მუშაობაში, რომელთა გადაჭრაც მათ სურთ. აკადემია ახალ მონაწილეებს ასევე 
დაეხმარება, უკეთ გაიგონ, თუ როგორ მუშაობს ახალგაზრდული ლაბორატორიები 
პრაქტიკაში და როგორ შეუძლიათ წვლილი შეიტანონ მათ შემდგომ განვითარე-
ბაში.

აკადემიის დასრულებისას მონაწილეებს ექნებათ უფრო ცხადი იდეები და 
პრაქტიკული ნაბიჯები თავიანთი ახალგაზრდული ლაბორატორიებისთვის, 
ამასთანავე, დაამყარებენ ურთიერთობებს თანატოლებთან, მენტორებთან და 
InoHub ქსელის სხვა წევრებთან, რომლებსაც შეუძლიათ მხარი დაუჭირონ მათ 
იდეებიდან მოქმედებაზე გადასვლის პროცესში.

ᲠᲐ ᲮᲓᲔᲑᲐ ᲐᲙᲐᲓᲔᲛᲘᲘᲡ ᲨᲔᲛᲓᲒᲝᲛ?

აკადემია პროცესის დასასრული არ არის - ეს არის ნიშნული, საიდანაც ახალგაზ-
რდული ლაბორატორიების ახალი სასიცოცხლო ციკლი იწყება.

აკადემიის შემდეგ, ახალგაზრდული ლაბორატორიები ადგილობრივი ინიცი-
ატივების დახვეწასა და განხორციელებაზე იმუშავებენ. მონაწილეები მიიღებენ 
მენტორულ მხარდაჭერას, ექნებათ ერთმანეთთან გამოცდილების გაზიარებისა 
და მიზნობრივ ონლაინ აქტივობებში მონაწილეობის შესაძლებლობა, რაც 
მათ დაეხმარება საკუთარი იდეების განვითარებასა და თემებში პრაქტიკული 
ცვლილებების განხორციელებაში.

მნიშვნელოვანია, რომ ახალგაზრდული ლაბორატორიების ინიციატივაში 
მონაწილეობა ღონისძიებაზე დასწრებით არ მთავრდება: ახალგაზრდული 
ლაბორატორიები იქმნება საზოგადოებაში უწყვეტი ჩართულობის, ექსპე-
რიმენტების, რეფლექსიისა და მოქმედების გზით.

აკადემიის შემდეგ, ახალგაზრდული ლაბორატორიები ადგილობრივი 
ინიციატივების დახვეწასა და განხორციელებაზე იმუშავებენ.

ᲕᲘᲡ ᲨᲔᲣᲫᲚᲘᲐ ᲒᲐᲜᲐᲪᲮᲐᲓᲘᲡ ᲨᲔᲢᲐᲜᲐ?

ინიციატივაში მონაწილეობა შეუძლიათ 18-29 წლის ახალგაზრდებს საქართვე-
ლოდან.

ჩვენ ვეძებთ ახალგაზრდებს, რომლებსაც გულწრფელად აინტერესებთ საკუთარი 
თემი და მზად არიან, მოხალისეობრივად დაუთმონ დრო ადგილობრივ დონეზე 
ინიციატივებს და აქტიურად ჩაერთონ მათ განხორციელებაში.

არ არის აუცილებელი, იყოთ გამოცდილი აქტივისტი, პროექტის მენეჯერი ან 
სათემო საქმიანობაში ჩართული პირი. შესაძლოა, უკვე გქონდეთ იდეა, რომლის 
განვითარებაც გსურთ, ან უბრალოდ ხედავდეთ თქვენს თემში საკითხს, რომლის 
შეცვლაც მნიშვნელოვანია თქვენთვის და გსურდეთ, სხვებთან ერთად მოძებნოთ 
მოქმედების გზები.

ᲕᲔᲫᲔᲑᲗ ᲐᲮᲐᲚᲒᲐᲖᲠᲓᲔᲑᲡ, ᲠᲝᲛᲚᲔᲑᲘᲪ:

მუდმივად ცხოვრობენ იმ მუნიციპალიტეტში ან რეგიონში, სადაც 
სურთ საქმიანობაში ჩართვა

მოტივირებულნი არიან, აქტიურად ჩაერთონ პროცესში და არ 
შემოიფარგლონ ცალკეული ღონისძიებებით

დაინტერესებულნი არიან ადგილობრივი საკითხებით, ახალგაზრდების 
მონაწილეობით, დემოკრატიით, ადამიანის უფლებებით ან სხვა 
დაკავშირებული თემებით

მზად არიან, ითანამშრომლონ განსხვავებული გამოცდილებისა და 
შეხედულებების მქონე ადამიანებთან

მზად არიან, აიღონ პასუხისმგებლობა, ისწავლონ სხვებისგან და 
საკუთარი წვლილი შეიტანონ გუნდურ მუშაობაში

ნაკლები შესაძლებლობა ჰქონიათ სამოქალაქო, საგანმანათლებლო ან 
განვითარების პროგრამებსა და აქტივობებში მონაწილეობის მისაღებად

სოფლად, მოშორებულ ან მთიან რეგიონებში, ან ეთნიკური უმცირესობებით 
დასახლებულ ტერიტორიებზე მცხოვრებ ახალგაზრდებს, ასევე შეზღუდული შე-
საძლებლობის მქონე ახალგაზრდებს, განსაკუთრებით მოვუწოდებთ განაცხადის 
შეტანისკენ.

ᲠᲐ ᲛᲝᲚᲝᲓᲘᲜᲔᲑᲘ ᲣᲜᲓᲐ ᲰᲥᲝᲜᲓᲔᲗ 
ᲨᲔᲠᲩᲔᲣᲚ ᲛᲝᲜᲐᲬᲘᲚᲔᲔᲑᲡ?
ახალგაზრდულ ლაბორატორიებში გაწევრიანება იძლევა შესაძლებლობას, 
მონაწილეებმა ისწავლონ პრაქტიკული საქმიანობის პროცესში და გახდნენ იმ 
ახალგაზრდების უფრო ფართო გაერთიანების ნაწილი, რომლებიც მათთვის 
მნიშვნელოვან საკითხებზე მუშაობენ.

ასევე მათ შესაძლებლობა ექნებათ, დაამყარონ კავშირები თავიანთი 
ინიციატივისთვის შესაბამის სფეროებში მომუშავე ორგანიზაციებსა და სხვა 
აქტორებთან, მათ შორის, სამოქალაქო საზოგადოების ორგანიზაციებთან, 
ადგილობრივ აქტორებთან, მედიასთან, ბიზნესსა და სხვა პოტენციურ 
პარტნიორებთან.

მონაწილეებს შეეძლებათ, მათთვის მნიშვნელოვანი საკითხი იდეიდან 
პრაქტიკულ მოქმედებამდე მიიყვანონ და სხვებთან ერთად მოძებნონ 

რეალისტური გზები თავიანთ თემში ცვლილების შესაქმნელად.

რაც მთავარია, მონაწილეებს შეეძლებათ, თავიანთთვის მნიშვნელოვანი საკით-
ხი იდეიდან პრაქტიკულ მოქმედებამდე მიიყვანონ და სხვებთან ერთად მოძებ-
ნონ რეალისტური გზები თავიანთ თემში ცვლილების მოსახდენად.

პროექტის აქტივობებში მონაწილეობა უფასოა. ზამთრის სკოლასა და InoHub-
ის ეროვნულ შეხვედრებში მონაწილეობასთან დაკავშირებულ ორგანიზაციულ 
ხარჯებს პროექტი დაფარავს ევროპის საბჭოს წესებისა და პროცედურების 
შესაბამისად.რა მოლოდინები უნდა ჰქონდეთ შერჩეულ მონაწილეებს?

ახალგაზრდულ ლაბორატორიებში გაწევრიანება იძლევა შესაძლებლობას, 
მონაწილეებმა ისწავლონ პრაქტიკული საქმიანობის პროცესში და გახდნენ იმ 
ახალგაზრდების უფრო ფართო გაერთიანების ნაწილი, რომლებიც მათთვის 
მნიშვნელოვან საკითხებზე მუშაობენ.

მონაწილეებს ექნებათ შესაძლებლობა, განივითარონ პრაქტიკული უნარები, 
ითანამშრომლონ თანატოლებთან საქართველოს სხვადასხვა რეგიონიდან, მი-
იღონ მენტორული მხარდაჭერა, ჩაერთონ InoHub აკადემიაში და ადგილობრივი 
ინიციატივების შემუშავებასა და განხორციელებაში.

ᲠᲐᲡ ᲕᲔᲚᲘᲗ ᲗᲥᲕᲔᲜᲒᲐᲜ?

ახალგაზრდული ლაბორატორიები აქტიურ მონაწილეობასა და საერთო პასუ-
ხისმგებლობაზეა დაფუძნებული.

ინიციატივა გულისხმობს მოხალისეობრივ მონაწილეობას, პირად ინიციატივას, 
სამოქალაქო და საერთო პასუხისმგებლობის პრინციპს. შესაბამისად, წევრობა 
გულისხმობს არა მხოლოდ პროექტის მიერ ორგანიზებულ ღონისძიებებში 
მონაწილეობას, არამედ მზადყოფნას, შერჩეული მონაწილეები აქტიურად და 
უწყვეტად ჩაერთონ ლაბორატორიის საქმიანობაში. 

მნიშვნელოვანია, მონაწილეები იყვნენ ღია განსხვავებული 
მოსაზრებებისა და გამოცდილების მიმართ, მზად იყვნენ 

პასუხისმგებლობის გასაზიარებლად და ისწავლონ როგორც წარმატებებიდან, 
ისე გამოწვევებიდან.

შერჩევის შემთხვევაში, მონაწილეებისგან ველით ვებინარებსა და InoHub აკა-
დემიაში აქტიურ ჩართულობას, დისკუსიებსა და ჯგუფურ მუშაობაში წვლილის 
შეტანას, ასევე ახალგაზრდული ლაბორატორიის საქმიანობაში და ინიციატივების 
შემუშავებისა და განხორციელების პროცესში აქტიური ჩართულობის შენარ-
ჩუნებას.

მნიშვნელოვანია, მონაწილეები იყვნენ ღია განსხვავებული მოსაზრებებისა და 
გამოცდილების მიმართ, მზად იყვნენ პასუხისმგებლობის გასაზიარებლად და 
ისწავლონ როგორც წარმატებებიდან, ისე გამოწვევებიდან. ასევე ველით, რომ 
ისინი წვლილს შეიტანენ თავიანთი ლაბორატორიის ინიციატივების შემუშავე-
ბასა და განხორციელებაში და დაიცავენ ინკლუზიურობის, დისკრიმინაციის 
დაუშვებლობის, უსაფრთხოებისა და ურთიერთპატივისცემის პრინციპებს.

განაცხადის შეტანამდე მონაწილეებს არ მოეთხოვებათ, თემში არსებული 
პრობლემების მოგვარების გზების შესახებ ჰქონდეთ ამომწურავი პასუხები. 
მთავარია, ჰქონდეთ ძლიერი მოტივაცია, რომ ჩართულობა გააგრძელონ, მზად 
იყვნენ კითხვების დასასმელად, სხვებთან თანამშრომლობისთვის და შემდეგი 
ნაბიჯის გადასადგმელად.

ᲒᲐᲜᲐᲪᲮᲐᲓᲔᲑᲘ ᲨᲔᲤᲐᲡᲓᲔᲑᲐ ᲨᲔᲛᲓᲔᲒᲘ ᲙᲠᲘᲢᲔᲠᲘᲣᲛᲔᲑᲘᲡ ᲛᲘᲮᲔᲓᲕᲘᲗ:

მოტივაცია და ჩართულობის მზაობა 

ახალგაზრდული ლაბორატორიების პროცესში მოხალისეობრივ 
და სამოქალაქო პასუხისმგებლობაზე დაფუძნებული, აქტიური და 
გრძელვადიანი ჩართულობის მკაფიო ინტერესი. 

ადგილობრივ თემთან კავშირი 

მუდმივი საცხოვრებელი ადგილი იმ მუნიციპალიტეტში ან რეგიონში, 
სადაც განმცხადებელი ჩართვას გეგმავს, რაც მას ადგილობრივ 
აქტივობებში მონაწილეობისა და უწყვეტად ჩართულობის 
შესაძლებლობას მისცემს.

ადგილობრივი საკითხებისადმი ინტერესი 

ინტერესი საკუთარი თემისთვის მნიშვნელოვანი საკითხების, 
ახალგაზრდების მონაწილეობის, დემოკრატიის, ადამიანის უფლებებისა 
და სხვა შესაბამისი თემატიკის მიმართულებით.

გუნდური მუშაობა და პასუხისმგებლობის გაზიარება 

სხვებთან თანამშრომლობის, განსხვავებული მოსაზრებების 
მოსმენის, პასუხისმგებლობების გაზიარებისა და გუნდურ მუშაობაში 
კონსტრუქციული წვლილის შეტანის მზაობა.

ᲠᲝᲒᲝᲠ ᲨᲔᲘᲠᲩᲔᲕᲘᲐᲜ ᲛᲝᲜᲐᲬᲘᲚᲔᲔᲑᲘ?

შერჩევისას ყურადღება გამახვილდება არა მხოლოდ განმცხადებლების გამოც-
დილებაზე, არამედ, უპირველესად, მათ მოტივაციაზე, ადგილობრივ თემთან 
კავშირსა და გრძელვადიანი ჩართულობის მზაობაზე.

ახალგაზრდული ლაბორატორიის განვითარებაში პოტენციური წვლილი 

უნარები, გამოცდილება, იდეები, ადგილობრივი კავშირები ან ხედვები, 
რომლებიც შეიძლება სასარგებლო იყოს ლაბორატორიის საქმიანობისა 
და შემდგომი განვითარებისთვის.

პრაქტიკით სწავლის მზაობა

ახალი მიდგომების გამოცდის, პრაქტიკული მოქმედების, უკუკავშირის 
მიღებისა და საკუთარ გამოცდილებაზე დაფიქრების სურვილი.

მრავალფეროვნება და ურთიერთშევსება

შერჩევისას გათვალისწინებული იქნება გეოგრაფიული, გენდერული 
და სოციალური მრავალფეროვნება, მონაწილეთა განსხვავებული 
გამოცდილება და უნარები, ასევე ნაკლები შესაძლებლობის მქონე 
ახალგაზრდების მონაწილეობა.

არსებულ ან ახალ ახალგაზრდულ ლაბორატორიებში ჩართულობის 
შესაძლებლობა 

განმცხადებლების ინტერესები, საცხოვრებელი ადგილი და სამომავლო 
ჩართულობის სურვილი გათვალისწინებული იქნება იმის განსაზღვრისას, 
თუ როგორ შეძლებენ ისინი არსებულ ახალგაზრდულ ლაბორატორიებში 
ჩართვას ან, სხვა შემთხვევაში, ახალი ლაბორატორიის ჩამოყალიბებაში 
მონაწილეობას.

ᲠᲝᲒᲝᲠ ᲐᲠᲘᲡ ᲨᲔᲡᲐᲫᲚᲔᲑᲔᲚᲘ ᲒᲐᲜᲐᲪᲮᲐᲓᲘᲡ 
ᲨᲔᲢᲐᲜᲐ?

განაცხადის შეტანა შესაძლებელია ამ კითხვარის შევსებით.

განაცხადების მიღების ბოლო ვადაა 2026 წლის 30 ოქტომბერი, 
საქართველოს დროით 23:59 საათი. აღნიშნული თარიღის შემდეგ მიღებული 
განაცხადები არ განიხილება.

განაცხადის პროცესის შესახებ საინფორმაციო შეხვედრა გაიმართება 
2026 წლის 15 ოქტომბერს, საქართველოს დროით 14:00 საათზე, Zoom-ის 
პლატფორმის მეშვეობით.

საინფორმაციო შეხვედრის:
•	 ბმული
•	 შეხვედრის ნომერი: 690 5270 5007 
•	 პაროლი: 076303

ᲓᲐᲛᲐᲢᲔᲑᲘᲗᲘ ᲘᲜᲤᲝᲠᲛᲐᲪᲘᲐ

პროექტის „მონაწილეობითი და ადამიანის უფლებებზე დაფუძნებული 
ადგილობრივი დემოკრატიის ხელშეწყობა საქართველოში“ შესახებ ზოგადი 
ინფორმაცია შეგიძლიათ იხილოთ ევროპის საბჭოს ვებგვერდზე. 

კონკურსთან დაკავშირებული ნებისმიერი შეკითხვა უნდა წარადგინოთ 2026 წლის 
25 ოქტომბრამდე, ინგლისურ ან ქართულ ენებზე, წერილობით, შემდეგ ელ-ფოსტის 
მისამართზე გაგზავნით: anna@forset.ge 

https://forms.gle/6VXRv11e17tnUVGh6
https://coe-int.zoom.us/j/69052705007?pwd=07a2tpRZ55Neb0v7pndJUWbWbGLH8x.1
https://www.coe.int/en/web/tbilisi/advancing-participatory-and-human-rights-based-local-democracy-in-georgia

ᲒᲐᲓᲐᲬᲧᲕᲔᲢᲘᲚᲔᲑᲘᲡ ᲨᲔᲡᲐᲮᲔᲑ ᲨᲔᲢᲧᲝᲑᲘᲜᲔᲑᲐ 
ᲓᲐ ᲞᲠᲝᲔᲥᲢᲨᲘ ᲩᲐᲠᲗᲕᲐ

განაცხადებს განიხილავენ ექსპერტი ფასილიტატორები პროექტის 
გუნდთან მჭიდრო თანამშრომლობით.

პრიორიტეტი მიენიჭება მრავალფეროვან რეგიონულ წარმომადგენლობას, 
გენდერულ ბალანსს, უმცირესობების ჩართულობასა და გავლენის 
მოხდენის პოტენციალს.

შერჩეულ კანდიდატებს გადაწყვეტილების შესახებ ნოემბრის შუა 
რიცხვებამდე ეცნობებათ.

აპლიკანტებს, რომლებიც არ შეირჩევიან პროექტში ჩასართავად 
გადაწყვეტილების შესახებ არაუგვიანეს 2026 წლის 30 ნოემბრისა 
ეცნობებათ.

განაცხადის წარდგენის პროცესში მითითებული პერსონალური მონაცემები.
დამუშავდება მხოლოდ ამ შერჩევის პროცედურის მიზნებისთვის და ევროპის საბჭოს 
მონაცემთა დაცვის მოქმედი წესების შესაბამისად.

ᲤᲐᲖᲔᲑᲘ ᲡᲐᲝᲠᲘᲔᲜᲢᲐᲪᲘᲝ ᲓᲠᲝ

კონკურსის გამოცხადება 2026 წლის 12 ოქტომბერი 

კითხვების დასმისა და პასუხების მიღების პერიოდი 2026 წლის 12 ოქტომბერი - 25 ოქტომბერი

საინფორმაციო შეხვედრა 2026 წლის 15 ოქტომბერი, 14:00 საათზე

განაცხადების მიღების ბოლო ვადა 2026 წლის 30 ოქტომბერი

გასაუბრებები შერჩეულ კანდიდატებთან 2026 წლის ნოემბრის დასაწყისი 

შერჩეული მონაწილეების ინფორმირება 2026 წლის ნოემბერი

საორიენტაციო ვებინარები 2026 წლის ნოემბრის ბოლო

ზამთრის ბანაკი - InoHub აკადემია 2026 წლის დეკემბერი

ᲡᲐᲝᲠᲘᲔᲜᲢᲐᲪᲘᲝ ᲒᲠᲐᲤᲘᲙᲘ


